
շադրության համար, ապա ներկայացրեց վերջին շրջանի ձեռքբերումներր' հայցելով Ամե
նայն Հայոց Կաթողիկոսի օրհնությունր:

Նորին Սրբությանր ողջունեցին նաեւ մանուկներր, ներկայացրեցին իրենց խմբակների 
գործունեությունր, հանդես եկան հոգեւոր երգերի կատարումներով, այնուհետեւ Գարեգին Բ 
Հայրապետին րնծայեցին իրենց ձեռքերով պատրաստված անվանական մի գորգ:

Վերջում կազմակերպության ղեկավարությանր եւ մանուկներին Հայրապետական իր 
օրհնությունն ու գնահատանքր բերեց Ամենայն Հայոց Կաթողիկոսր: Նորին Սրբությունն 
ուրախություն հայտնեց, որ տարեցտարի րնդլայնվում է կազմակերպության գործունեութ
յունր եւ նորանոր մանուկներ են րնդգրկվում խմբակներում, կոչ արեց ավելի սերտ համագոր
ծակցել Մայր Աթոռ Սուրբ էջմիածնի հովանու ներքո գործող էջմիածնի հայորդյաց տան 
հետ: «Շատ կարեւոր է, որ ճիշտ դաստիարակություն եւ արժեքներ ջամբենք մեր մանուկ
ներին, որպեսզի կյանքում կրողր լինեն ճշմարիտ այդ արժեքների եւ լինեն հավատարիմ 
զավակներ մեր ազգի ու արժանավոր քաղաքացիներ մեր Հայրենիքի», - նշեց Վեհափառ 
Հայրապետր' հորդորելով աշխատակազմին ամբողջական նվիրումով եւ սիրով շարունակել 
իրենց առաքելությունր:

ՄԱՑՐ ԱԹՈՌ ՍՈՒՐԲ էՏՄԻԱԾՆԻ 
ՏԵՂԵԿԱՏՎԱԿԱՆ ՀԱՄԱԿԱՐԳ

ԱՄԵՆԱՅՆ ՀԱՅՈՑ ԿԱԹՈՂԻԿՈԱՆ ԸՆԴՈՒՆԵՑ 
ՀՀ ԶՈՒ ՀՈԳԵՒՈՐ ԱՊԱԱԱՎՈՐՆԵՐԻՆ

Փետրվարի 15-ին, Մայր Աթոռ Սուրբ էջմիածնում, Ն.Ս.Օ.Տ.Տ. Գարեգին Բ Ծայրա
գույն Պատրիարք եւ Ամենայն Հայոց Կաթողիկոսն րնդունեց ՀՀ  զինված ուժերում ծառայող 
46 հոգեւոր սպասավորներին' գլխավորությամբ բանակի հոգեւոր առաջնորդ Տ. Վրթանես 
եպիսկոպոս Աբրահամյանի:

Հանդիպման րնթացքում Վրթանես Սրբազանր Հայոց Հայրապետին ներկայացրեց 
հոգեւոր ծառայության կողմից իրականացվող աշխատանքներր եւ առկա մարտահրավեր- 
ներր: Տեղեկացվեց, որ առաջիկա տարի տոնախմբվելու է կառույցի հիմնադրման 15-ամյա-

կր:
Այնուհետեւ ներկաներին իր պատգամր բերեց Ամենայն Հայոց Կաթողիկոսր: Իր խոս

քում Նորին Սրբությունն անդրադարձավ բանակում հոգեւորական ների կարեւոր դերակա- 
տարությանր' րնդգծելով, որ եկեղեցականր պետք է մշտապես լինի հայ զինվորի կողքին, 
կերտի նրա հայրենասեր եւ քրիստոսասեր ոգին' նրա կյանքր շաղախելով քրիստոնեական 
մնայուն արժեքներով: «Ձեր ծառայությամբ է նաեւ մեծապես պայմանավորված բացառումր 
բանակում ցավալի երեւույթների ու միջադեպերի: Հոգեւոր ամրությունն է, որ պայմանավո
րում է անպարտելիությունր եւ հաղթանակներր բանակի», - նշեց Ամենայն Հայոց Կաթողի- 
կոսր:

Նորին Սրբությունր կոչ արեց եկեղեցականներին պատասխանատվությամբ, նվիրու
մով, հավատքով եւ անձնական օրինակելի վարքով շարունակել իրենց առաքելությունր' ի

բարօրություն մեր ազգային բանակի: Վեհափառ Հայրապետր շեշտեց նաեւ, որ աստված- 
սիրությունն ու հայրենասիրությունր պիտի անբաժան լինեն Հայրենիքի պաշտպանից:

Այնուհետեւ հոգեւորականներր ներկայացրեցին սպասավորության մեջ առկա դժվա- 
րություններր: Ի թիվս տարբեր խնդիրների, նրանք նաեւ առանձնակի կարեւորությամբ շեշ- 
տեցին, որ այսօրվա հեռուստատեսային հաղորդումներր չեն նպաստում երիտասարդ սերն
դի հայրենասիրական դաստիարակությանր:

Վերջում Ամենայն Հայոց Կաթողիկոսն իր օրհնությունն ու գնահատանքր փոխանցեց 
Տ. Վրթանես եպիսկոպոս Աբրահամյանին եւ հոգեւոր սպասավորներին' մաղթելով հաջո
ղություններ եւ բարի արդյունքներ իրենց ծառայության մեջ:

ՄԱՅՐ ԱԹՈՈ ՍՈՒՐԲ ԷՏՄԻԱԾՆԻ 
ՏԵՂԵԿԱՏՎԱԿԱՆ ՀԱՄԱԿԱՐԳ

ԱՄԵՆԱՅՆ ՀԱՅՈՑ ԿԱԹՈՂԻԿՈՍՆ ԸՆԴՈՒՆԵՑ ՉԻՆԱԱՏԱՆԻ 
ԱՐՏԱՔԻՆ ԳՈՐԾԵՐԻ ՆԱԽԱՐԱՐԻՆ

Փետրվարի 17-ին, Մայր Աթոռ Սուրբ Էջմիածնում, Ն.Ս.Օ.Տ.Տ. Գարեգին Բ Ծայրագույն 
Պատրիարք եւ Ամենայն Հայոց Կաթողիկոսն րնդունեց Չինաստանի ժողովրդական Հան
րապետության արտաքին գործերի նախարար Յան Ձիեչիին:

Զրույցի րնթացքում Նորին Սրբությունր գոհունակությամբ անդրադարձավ երկու պե
տությունների միջեւ բարձր մակարդակով իրականացող փոխայցելություններին, ինչպես 
նաեւ շարունակ սերտացող մշակութային եւ տնտեսական գործակցությանդ՜ ի բարօրութ
յուն երկու ժողովուրդների: Վեհափառ Հայրապետր խոսեց նաեւ հայ եւ չին ժողովուրդների 
պատմական կապերի մասին' կարեւոր նկատելով ներկայիս ժամանակներում ժողովուրդ
ների բարեկամության ամրապնդումր եւ հետեւողական զարգացումր համրնդհանուր մար
տահրավերների հաղթահարման համար:

Չինաստանի արտաքին գործերի նախարարն իր հերթին ուրախություն հայտնեց Հա
յաստան եւ համայն հայության հոգեւոր կենտրոն այցելելու եւ հայկական բազմադարյան 
մշակույթր ճանաչելու հնարավորության առիթով, ապա ներկայացրեց երկու պետություն
ների ներկայիս փոխհարաբերություններր եւ շահեկան համագործակցությունր, մատնան
շեց մշակութային կապերր խորացնելու անհրաժեշտությունր:

Հանդիպման րնթացքում անդրադարձ եղավ նաեւ Հայոց Ցեղասպանության ճանաչ
ման ու դատապարտման անհրաժեշտությանր, ինչր կկանխի նման ոճրագործության 
կրկնությունր ապագայում: Կարեւորվեց նաեւ Լեռնային Ղարաբաղի հակամարտության 
կարգավորման հարցր խաղաղ ճանապարհով:

ՄԱՅՐ ԱԹՈՈ ՍՈՒՐԲ ԷՏՄԻԱԾՆԻ 
ՏԵՂԵԿԱՏՎԱԿԱՆ ՀԱՄԱԿԱՐԳ


